
ТЫПАЛОГІІ МОЎНЫХ КАРЦІН СВЕТУ 

Беларускi дзяржауны унiверсiтэт 

Моўная карціна свету – ментальна-лінгвальнае ўтварэнне, інфармацыя аб 

навакольнай рэчаіснасці, якая захоўваецца ў індывідуальнай або калектыўнай 

свядомасці і рэпрэзентуецца сродкамі мовы. Асаблівасці моўнай карціны свету і 

яе прырода абумоўлены мовай як мацнейшым спосабам фарміравання і існавання 

ведаў асобы пра свет. У працэсе дзейнасці чалавек вывучае навакольны свет, а 

вынікі пазнання фіксуе ў слове. Сукупнасць гэтых ведаў уяўляюць моўную 

карціну свету. 

Кожная натуральная мова мае асаблівую карціну свету. Спецыфіка 

ўспрымання свету асобай праяўляецца ў арганізацыі зместа выказвання ў 

адпаведнасці з моўнай карцінай свету. Наяўнасць спецыфічных моў прыводзіць да 

ўзнікнення спецыфічных моўных карцін свету ў прадстаўнікоў розных народаў. 

Але існуюць індывідуальныя, асабістыя карціны свету, якія адрозніваюцца ў 

розных людзей. І гэта варта ўлічваць, кажучы аб тыпалогіі моўных карцін свету. 

У навуковай літаратуры (Апрэсян Ю.Д., Паставалава В.І.) прапанаваны 

розныя тыпалогіі моўных карцін свету. Лічым магчымым класіфікаваць моўныя 

карціны свету па наступных падставах: па суб'екту (носьбіту) моўнай карціны 

свету, па аб‘екту, які адлюстроўваецца ў моўнай карціне свету, і па спосабам 

моўнай рэпрэзентацыі (экспанентам) моўнай карціны свету. 

Па суб'екту (носьбіту) моўнай карціны свету вылучаюцца індывідуальныя 

моўныя карціны свету (карціны свету моўнай асобы) і калектыўныя. Варта 

ўлічваць, што індывідуальныя моўныя карціны свету ўтвараюць у сваѐ й 

сукупнасці моўную карціну этнасу. Адначасова этнічная моўная карціна свету 

з'яўляецца базаваым складнікам карціны свету моўнай асобы. У межах этнічнай 

карціны свету могуць вылучацца групавыя моўныя карціны свету: 

тэрытарыяльных, сацыяльных, прафесійных супольнасцяў, а таксама моўныя 

карціны свету дарослых і дзяцей. 

Моўная карціна свету заўсѐ ды адлюстроўвае аб'ектыўную рэчаіснасць, 

навакольны свет. Аднак у ѐ й можа быць прадстаўлены свет цалкам, ва ўсім 

разнастайнасці яго сувязяў, або фрагмент гэтага свету: Па аб'ѐ му аб'екта, які 

адлюстроўваецца, вылучаюцца цэласная, глабальная моўная карціна свету 

(міфалагічная, рэлігійная, філасофская, агульнанавуковая) і лакальныя моўныя 

карціны свету (прафесійныя карціны свету: фізічная, хімічная, біялагічная, 

матэматычныя і іншыя). У сувязі з гэтым можна казаць пра крціны мікрасвету, 

макрасвету і мегасвету. У адпаведнасці з характарам і вынікам дзейнасці суб'екта-

сузіральніка, прызнаюцца рацыянальна апрацаваныя карціны свету 

(функцыянальныя, інфармацыйныя) і мастацкія карціны свету. 

Па якасці аб'екта, які адлюстроўваецца, адрозніваюць навуковую і наіўную 

моўныя карціны свету. Наіўная моўная карціна свету – гэта веды звычайнай 

асобы пра навакольны свет, у яна жыве і дзейнічае. У ѐ й адлюстроўваецца 

«замацаванае ў штодзѐ ннай практыцы ўяўленне пра навакольны свет» [3, с. 17]. 

Значэнні, якія выяўляюцца ў свеце, складаюцца ў адзіную сістэму светаразумення 

для носьбітаў пэўнай мовы, якая ўключае ў сябе наіўную фізіку 

прасторы і часу, наіўную фізіялогію, наіўную этыку і інш. Ю.Д. Апресян 

падкрэсліваў ненавуковы характар наіўнай моўнай карціны свету і адзначаў, што 

яна не супадае з навуковай карцінай свету, а захоўвае архаічныя ўяўленні (сонца 

садзіцца, дождж ідзе і г.д.). Наіўная карціна свету ствараецца штодзѐ нным 

чалавечым мысленнем, і ў адрозненні ад навуковага яна «звычайна задаволена 

вынікамі паверхневых назіранняў» [2, с. 106]. 

Па спосабам моўнай рэпрэзентацыі вылучаюцца моўныя карціны свету, 

адпаведныя кампанентам агульнанацыянальнай мовы: літаратурная моўная 

карціна свету і тэрытарыяльна, сацыяльна, прафесійна абмежаваныя. Вылучаюцца 

нават моўныя карціны свету, суадносныя з функцыянальнымі разнавіднасцямі 

літаратурнай мовы. А таксама моўныя карціны свету асобных сітуацый, лексіка-

семантычных варыянтаў шматзначнага слова як мікрасвету і інш. 

Моўная карціна свету рэпрэзентуецца усімі ўзроўнямі моўнай сістэмы этнасу. 

«Складовымі часткамі карціны свету з'яўляюцца словы, фарматывы і сродкі сувязі 

паміж сказамі, а таксама сінтаксічныя канструкцыі» [2, с. 107]. 

Найбольш наглядна характар моўнай карціны свету прадсаўлены ў лексіцы. 

Сувязь карціны свету і слова абумоўлена непасрэдным зваротам лексічнай 

сістэмы да жыцця грамадства, сацыяльнай скіраванасцю, што вызначае і іншыя яе 

спецыфічныя рысы: адкрытасць, пранікальнасць, мноства элементаў, якія яе 

складаюць. Даследчыкі прызнаюць вядучую ролю лексікі ў стварэнні моўнай 

карціны свету, але папярэджваюць аб тым, што не варта гіпербалізаваць ролю 

асобнага слова ў агульным палатне моўнай карціны свету. Ю.М. Каравулаў 

заўважае: «Асобнае слова з пункту гледжання пазіцыі яго ў іерархіі аналагічна 

«элементарнаму аб'екту» і 

таму, як і атам, «неадметнае» на тым узроўні, дзе складваецца «карціна 

свету», хоць у тым, каб лічыць кожнае асобнае слова элементам карціны свету, 

няма прынцыповай памылкі» [1, с. 268]. 

Улічваючы вядучую ролю лексікі ў фарміраванні моўнай карціны свету, 

нельга забываць і аб розных тэкстах, якія ўвасабляюць моўную карціну свету: 

паэтычныя, навуковыя, філасофскія, публіцыстычныя, прыказкі і прымаўкі. 

Адзначым, што ў семіѐ тыцы ўсякая форма рэалізацыі карціны свету (моўныя 

тэксты, сацыяльныя інстытуты, помнікі матэрыяльнай культуры) называецца 

тэкстам. Такім чынам, моўная карціна свету рэпрэзентуецца як на ўзроўні адзінкі 

мовы, так і на ўзроўні рознага роду тэкстаў. 

